
Umumtaʼlim muassasalarida sinflarni komplektlash hamda 
tarifikatsiya roʻyxatlarini shakllantirish tartibi toʻgʻrisidagi 

nizomga oʻzgartirishlar kiritish haqida

Oʻzbekiston Respublikasi Prezidentining 2022-yil 21-dekabrdagi PF–269-
son “Yangi O‘zbekiston ma’muriy islohotlarini amalga oshirish chora-tadbirlari 
to‘g‘risida”gi va 2023-yil 26-maydagi PF–79-son “Maktabgacha va maktab ta’limi 
vazirligi hamda uning tizimidagi tashkilotlar faoliyatini samarali tashkil etish 
chora-tadbirlari to‘g‘risida”gi farmonlari hamda Oʻzbekiston Respublikasi Vazirlar
Mahkamasining 2021-yil 12-oktabrdagi 638-son “Alohida ta’lim ehtiyojlari 
bo‘lgan bolalarga ta’lim berishga oid normativ-huquqiy hujjatlarni tasdiqlash 
to‘g‘risida”gi qaroriga muvofiq Oʻzbekiston Respublikasi Maktabgacha va maktab
taʼlimi vazirligi, Iqtisodiyot va moliya vazirligi hamda Sogʻliqni saqlash vazirligi
qaror qiladi:

1. Oʻzbekiston Respublikasi Xalq taʼlimi vazirligi, Moliya vazirligi va
Sogʻliqni saqlash vazirligining 2020-yil 22-iyundagi 8-mh, 28, 124/1-son qarori
(ro‘yxat raqami 3271, 2020-yil 30-iyun) (Qonun hujjatlari ma’lumotlari milliy 
bazasi, 30.06.2020-y., 10/20/3271/1117-son) bilan tasdiqlangan Umumtaʼlim
muassasalarida sinflarni komplektlash hamda tarifikatsiya roʻyxatlarini
shakllantirish tartibi toʻgʻrisidagi nizomga ilovaga muvofiq oʻzgartirishlar
kiritilsin.

2. Mazkur qaror rasmiy e’lon qilingan kundan e’tiboran kuchga kiradi.
Mazkur qarorga ilovaning 5-bandi 2026-yilning 1-avgustidan e’tiboran

kuchga kiradi.

Vazir

03-oktabr 2025-yil 
12-mh-son

KARIMOVA E’ZOZXON
GAPIRJONOVNA

Vazir

29-sentabr 2025-yil 
291-son

KUCHKAROV DJAMSHID
ANVAROVICH

Vazir

26-sentabr 2025-yil

11-son

XUDAYAROV ASILBEK
ANVAROVICH

Oʻzbekiston Respublikasi Maktabgacha va maktab taʼlimi 

vazirligining 2025-yil 3-oktabrdagi 12-mh-son, Iqtisodiyot va

moliya vazirligining 2025-yil 29-sentabrdagi 291-son, Sogʻliqni 

saqlash vazirligining 2025-yil 26-sentabrdagi 11-son qaroriga 

ILOVA

Umumtaʼlim muassasalarida sinflarni komplektlash hamda 
tarifikatsiya roʻyxatlarini shakllantirish tartibi toʻgʻrisidagi 

nizomga kiritilayotgan oʻzgartirishlar

1. 3-bandda:

toʻrtinchi xatboshidagi “tuman (shahar) xalq taʼlimi va moliya boʻlimlari”
degan so‘zlar “hududiy maktabgacha va maktab ta’limi bo‘limlari hamda hududiy 
iqtisodiyot va moliya organlari” degan so‘zlar bilan almashtirilsin;

beshinchi xatboshi quyidagi tahrirda bayon etilsin:

“Jismoniy, aqliy, sensor (sezgi) yoki ruhiy nuqsonlari bo‘lgan bolalar uchun
ixtisoslashtirilgan davlat ta’lim muassasalari, Respublika o‘g‘il bolalar o‘quv-tarbiya
muassasalari, Respublika qiz bolalar o‘quv-tarbiya muassasalari hamda ayrim
fanlar chuqur o‘rganiladigan davlat ixtisoslashtirilgan umumta’lim muassasalarida
sinflar tegishliligi bo‘yicha O‘zbekiston Respublikasi Vazirlar Mahkamasining
2008-yil 7-avgustdagi 173-son “Ayrim fanlar chuqur o‘rganiladigan davlat
ixtisoslashtirilgan umumta’lim muassasalari faoliyatini takomillashtirish
to‘g‘risida”gi, 2019-yil 17-oktabrdagi 880-son “Respublika o‘quv-tarbiya
muassasalari faoliyatini tashkil etish chora-tadbirlari to‘g‘risida”gi, 2021-yil 12-
oktabrdagi 638-son “Alohida ta’lim ehtiyojlari bo‘lgan bolalarga ta’lim berishga
oid normativ-huquqiy hujjatlarni tasdiqlash to‘g‘risida”gi qarorlariga muvofiq
komplektlanadi.”.

2. 9-bandning ikkinchi xatboshisidagi “hududiy xalq ta’limi bo‘linmalari 
hamda hududiy moliya organlariga” degan so‘zlar “hududiy maktabgacha va 
maktab ta’limi bo‘linmalari hamda hududiy iqtisodiyot va moliya organlariga” 
degan so‘zlar bilan almashtirilsin.

3. 10-band quyidagi tahrirda bayon etilsin:

“10.  Hududiy maktabgacha va maktab ta’limi bo‘linmalari hamda hududiy
iqtisodiyot va moliya organlari tomonidan ko‘rib chiqilgan va tasdiqlangan sinflar
komplektini shakllantirish to‘g‘risidagi ma’lumotlar asosida hududiy maktabgacha
va maktab ta’limi bo‘linmasining o‘z hududidagi umumta’lim muassasalarida
tashkil etiladigan sinflar komplektlari to‘g‘risidagi tegishli buyrug‘i qabul
qilinadi.”.

4. 14-bandning ikkinchi xatboshisidagi “Bunda taʼlim” va “hududiy xalq
taʼlimi” degan so‘zlar tegishli ravishda “Bunda taʼlim oʻzbek,” va “hududiy
maktabgacha va maktab taʼlimi” degan so‘zlar bilan almashtirilsin.

5. 15-band quyidagi tahrirda bayon etilsin:

“15.  Umumta’lim muassasalari tomonidan shakllantirilgan dars soatlari
setkasi umumta’lim muassasasining pedagogik kengashi tomonidan ikki ish kuni
ichida ko‘rib chiqilib, har yili 15-sentabrga qadar o‘qituvchilarga dars soatlari
quyidagi ko‘rsatkichlarning ustuvor ketma-ketligi asosida taqsimlanadi:

oliy malaka toifasiga ega oʻqituvchilar (pedagog kadrning attestatsiyadan
oʻtganligi toʻgʻrisidagi sertifikatning amal qilish muddatiga koʻra);

dars beradigan fanidan pedagog xodimlarga ustama belgilashda
qoʻllaniladigan milliy yoki xalqaro tan olingan sertifikatga ega oʻqituvchilar
(sertifikatning belgilangan darajasi va amal qilish muddatiga koʻra);

birinchi malaka toifasiga ega oʻqituvchilar (pedagog kadrning attestatsiyadan
oʻtganligi toʻgʻrisidagi sertifikatning amal qilish muddatiga koʻra);

ikkinchi malaka toifasiga ega oʻqituvchilar (pedagog kadrning attestatsiyadan
oʻtganligi toʻgʻrisidagi sertifikatning amal qilish muddatiga koʻra);

oliy maʼlumotli toifasiz oʻqituvchilar;

qayta tayyorlash boʻyicha diplomga ega oʻqituvchilar (o‘qituvchida qayta
tayyorlash mutaxassisligi boʻyicha mazkur bandning ikkinchi – oltinchi xatboshilarida
nazarda tutilgan ko‘rsatkichlardan biri yoki bir nechtasi mavjud bo‘lganda
taalluqliligiga koʻra tegishli ko‘rsatkichlar mavjud bo‘lgan oʻqituvchilar bilan teng
ustuvorlikka ega bo‘ladi);

4

QMMB:10/25/3271-1/0989-son 
28.10.2025-y.



oʻrindoshlik asosida ishlayotgan oliy maʼlumotli oʻqituvchilar;

oliy taʼlim muassasalarining pedagogika yoʻnalishi boʻyicha uchinchi va
undan yuqori kurs talabalari;

oliy maʼlumotli oʻqituvchilar bilan taʼminlanguniga qadar oʻrta maxsus,
professional maʼlumotga ega oʻqituvchilar (faqat boshlangʻich sinflarda dars
beruvchi oʻqituvchilar uchun);

oliy maʼlumotli oʻqituvchilar bilan taʼminlanguniga qadar umumtaʼlim
muassasasining tegishli mutaxassisligi boʻyicha rahbar xodimlari.

Boshlangʻich sinflarda oʻqitiladigan fanlar boʻyicha dars soatlarini taqsimlashda
oʻqituvchilarning boshlangʻich taʼlim mutaxassisligiga egaligi yoki tegishincha
ushbu fanni boshlangʻich sinflarda oʻqitish metodikasi bo‘yicha ta’lim olganligi
inobatga olinadi.

Umumtaʼlim muassasasining pedagogik kengashi tomonidan dars soatlari
qayta taqsimlanishi mumkin.”.

